
2018 елга, 2019 һәм 2020 еллар план чорына 

Татарстан Республикасының социаль-икътисадый үсеше фаразының 

төп күрсәткечләренә аңлатма
Татарстан Республикасының социаль-икътисадый үсеше фаразы бюджетның керем чыганакларын һәм чыгымнары статьяларын булдыру өчен кирәкле төп макроикътисадый күрсәткечләрне үз эченә ала.
Татарстан Республикасы Бюджет кодексының 53.3 статьясы нигезендә, 2017 – 2019 еллар күрсәткечләрен төгәлләштерү һәм 2020 – 2021 еллар күрсәткечләрен өстәү юлы белән 2018 – 2021 елларга Татарстан Республикасын социаль-икътисадый үстерү фаразы эшләнде. Фараз Россия икътисады үсешенең сценариясе шартларының төп вариантына нигезләнеп, министрлык һәм ведомстволарның, муниципаль берәмлекләрнең, республиканың әйдәүче предприятиеләренең фараз күрсәткечләрен, шулай ук икътисад үсешендәге хәзерге тенденцияләрне исәпкә алып төзелде.
Фараз төзи башлагандагы шартларга нигезләнеп, «Urals» (дөньякүләм) нефтенә бәя  2017 – 2019 елларга Бюджет юлламасы өчен 2016 елның сентябрендә эшләнгән фараз белән чагыштырганда (алга таба – фаразның алдагы варианты) арту ягына таба төгәлләштерелде. 2018 – 2020 елларда «Urals»  нефтенә бәя  бер баррельгә 2018 елда 40,8 АКШ доллары, 2019 елда –  бер баррельгә 41,6 АКШ доллары, 2020 елда – бер баррельгә 42,4 АКШ доллары (фаразның алдагы вариантында нефтькә бәя бөтен чорда бер баррельгә 40 АКШ доллары ) күләмендә акрынлап арта барачак дип фаразлана.
2018 елда уртача еллык доллар курсы бер АКШ долларына 69,8 сум (фаразның алдагы вариантында – 64,6 сум), 2019 елда – 71,2 сум (фаразның алдагы вариантында – 64,1 сум) булыр дип фаразлана. 2020 елда, фараз буенча, доллар курсы бер АКШ долларына 72,2 сум тәшкил итәчәк.

2021 елга фараз башлангыч параметрларны 2020 елга кадәр саклап калуны күз алдында тота.

Инфляциядә кимүгә таба күзәтелә торган уңай тенденция булганга күрә (2016 елның декабренә карата быелгы елның июле – 102,0%), куллану бәяләренең индексын бәяләү 103,0%ка кадәр кимегән (фаразның алдагы вариантында – 104,9%). Урта вакыт алынган чорда, сценарий шартлары буенча карасак, инфляция  104% дәрәҗәсендә булыр дип көтелә.
2018 елда тулаем төбәк продукты динамикасы фараз буенча алдагы ел белән чагыштырыла торган бәяләрдә 103,8% тәшкил итәчәк, бу фаразның алдагы вариантындагы күрсәткечтән 0,4 пунктчага кимрәк, 2019 елда тулаем төбәк продукты артуы 103,3% (0,2 пунктчага күбрәк), 2020 елда – 103,5%, 2021 елда – 103% тәшкил итәчәк. Тулаем төбәк продукты динамикасының үзгәрүе нигездә сәнәгатьтәге, төзелештәге һәм сәүдәдәге үсешнең фараз темпларын төгәлләштерү белән аңлатыла.

Индекс-дифляторларны фараз чорында бәяләү һәм яңадан карау белән чагыштырганда, нигез 2016 елда күрсәткечнең чынбарлыктагы зурлыгы югарырак булганга күрә, тулаем төбәк продуктының көтелгән номиналь күләме 2018 елда, фаразның алдагы варианты белән чагыштырганда, 0.3 млрд. сумга, 2019 елда – 28,9 млрд. сумга артты.
2020 елда тулаем төбәк продукты күләме 2 545,9 млрд.сум, 2021 елда 2 712,8 млрд.сум дәрәҗәсендә булыр дип фаразлана.

Сәнәгать җитештерүе фаразы республиканың әйдәүче предприятиеләренең фараз күрсәткечләрен, шулай ук республиканың кайбер эре инвестиция проектларын планлаштырылган куәтләргә чыгуын исәпкә алып эшләнде. Фаразлана торган чорда сәнәгать җитештерүен үстерүгә төп өлешне, калган башка тармакларның да үсүен күзаллап, нефть-газ химиясе һәм  машина төзелеше кертәчәк. 

Сәнәгать җитештерүе фаразындагы үзгәрешләр республика әйдәүче предприятеләренең фараз күрсәткечләре төгәлләштерелүгә, шул исәптән ка
йбер инвестиция проектларын гамәлгә ашыру сроклары күчерелүгә, шулай ук фаразлана торган индекс-дефляторларны төгәлләштерелүгә бәйле аңлатыла.

Сәнәгать җитештерүе күләме 2018 елда, фаразда каралганча, 2 335,8 млрд. сум тәшкил итәчәк, бу фаразның алдагы варианты белән чагыштырганда 69,2 млрд. сумга күбрәк, 2019 елда – 2 494,2 млрд. сум (фаразның алдагы вариантыннан 141,7 млрд. сумга күбрәк), 2020 елда – 2 668,6 млрд. сум, 2021 елда – 2 815,4 млрд.сум. 
Сәнәгать җитештерүе индексы 2018 елда 105,7% тәшкил итәчәк, бу фаразның алдагы варианты белән чагыштырганда 0,8 пунктчага кимрәк,  2019 елда – 103,2% (0,3 пунктчага күбрәк), 2020 елда – 102,9%, 2021 елда – 102,4%.
2018 елда авыл хуҗалыгы продукциясен җитештерү, быелгы бәяләү һәм күзтелә торган позитив тенденцияләр белән чагыштырганда, нигез 2016 елда күрсәткечнең чынбарлыктагы зурлыгы югарырак булганга күрә, 278,9 млрд. сум күләмендә булыр дип фаразлана, бу фаразның алдагы варианты белән чагыштырганда 14,1 млрд. сумга күбрәк,  2019 елда – 294 млрд. сум  (13,6 млрд. сумга күбрәк),  2020 елда – 309,9 млрд. сум, 2021 елда – 326,6 млрд. сум. Фаразлана торган чорда, чагыштырыла торган бәяләрдә алганда, авыл хуҗалыгы җитештерүенең уртача еллык үсеш темплары ел саен 101,9% тәшкил итәчәк.
Төп капиталга инвестицияләрнең фаразлана торган күләме 2018 елда 714,1 млрд. сум тәшкил итәчәк, бу фаразның алдагы варианты белән чагыштырганда 28,2 млрд. сумга кимрәк,  2019 елда – 755,9 млрд. сум (41,2 млрд. сумга кимрәк), 2020 елда – 799,5 млрд. сум, 2021 елда – 855,6 млрд. сум. Тулаем төбәк продуктында төп капиталга инвестицияләргә туры килә торган өлеше фаразлана торган чорда 32% тәшкил итәчәк.
2018 – 2021 елларда төп капиталга инвестицияләрнең арту темплары чагыштырыла торган бәяләр буенча 100,9 – 102,6% (фаразның алдагы вариантында 2018 елда 102,3%, 2019 елда – 103,1% иде) дип фаразлана. Фаразның алдагы вариантына караганда көтелә торган динамикага төзәтмәләр тотрыксыз геосәясәт, капитал базарларындагы киеренкелек һәм предприятиеләр фаразлары төгәлләштерелү белән аңлатыла.
Фаразлар буенча, 2018 елда табыш күләме, фаразның алдагы варианты белән чагыштырганда, 42,2 млрд. сумга артачак һәм 386,4 млрд. сум тәшкил итәчәк, 2019 елда – 50,8 млрд. сумга артып, 397,4 млрд. сумга җитәчәк,  2020 елда 419,6 млрд. сум, 2021 елда – 425,3  млрд. сум тәшкил итәчәк. Табыш фаразларына төзәтмәләр кертү нигез 2016 елда күрсәткечнең чынбарлыктагы зурлыгы югарырак булуга, фараз шартлары сценариеләренең алдагы варианттан үзгә булуы һәм предприятиеләр фаразларының төгәлләштерелүенә бәйле.
Эшчәнлекнең «төзелеш» төре буенча башкарылган эшләр күләме,  фаразның алдагы варианты белән чагыштырганда, 2018 елда – 19,0 млрд. сумга, (369,97 млрд. сумга кадәр), 2019 елда – 25,2 млрд. сумга (388,5 млрд. сум) кимеде, 2020 елда 407,1 млрд. сум,  2021 елда 426,7 млрд. сум тәшкил итәчәк. Фараз күрсәткечләрен үзгәртү нигез булып торган 2016 елда чынбарлыкта ирешелгән күрсәткечләрнең бәяләнгәннәренә караганда кимрәк булуы белән, шулай ук чагыштырыла торган бәяләрдә подряд эшләренең күләмен фаразлана торган чорның бөтен дәвамында 100% дәрәҗәсендә калдыру көтелү белән аңлатыла. 

Торакны гамәлгә кертү фаразы «2014 – 2020 елларга  Татарстан Республикасы халкын  сыйфатлы торак һәм торак-коммуналь хуҗалык хезмәт күрсәтүләре белән тәэмин итү» дәүләт программасын исәпкә алып эшләнде. «Россия Федерациясе гражданнарын һәркем алырлык, уңайлы торак һәм коммуналь хезмәтләр белән тәэмин итү» Россия Федерациясе дәүләт программасы кысаларында республиканың «Россия гаиләсенә торак» программасында катнашуын исәпкә алып, ел саен 2,4 млн. кв. метр торакны гамәлгә кертү  планлаштырыла.
Фаразлана торган ваклап сату әйләнеше 2018 елда 882,8 млрд. сум тәшкил итәчәк (бу фаразның алдагы вариантына караганда 65,1 млрд. сумга азрак), 2019 елда – 930,1 млрд. сум (80,4 млрд.сумга кимрәк). Ваклап сатуда товар әйләнеше динамикасына төгәллекләр кертү нигез булган 2016 елда чынбарлыктагы күрсәткечнең бәяләнгәне белән чагыштырганда кимрәк булуына  һәм 2018 – 2019 елларда кулланучылар ихтыяҗы акрын гына арта баруына (1 пунктчага) бәйле аңлатыла.
Халыкның кереме арткан саен  куллану динамикасы да яхшырачак һәм  2020 елда ваклап сату әйләнеше, фаразда каралганча, 984,8 млрд. сум (алдагы ел бәяләре белән чагыштырганда, 102,0%), 2021 елда 1042,7 млрд. сум  (102,2%) булачак.
Экспорт буенча фаразлар Татарстан Республикасындагы һәм, гомумән, Россиядәге уңай тенденцияләрне исәпкә алып ясалды. 2018 елда экспорт 13,7 млрд. АКШ доллары дәрәҗәсендә булыр дип көтелә (фаразларның алдагы вариантына караганда 3,6 млрд. АКШ долларына күбрәк),  2019 елда - 14,0 млрд. АКШ доллары (3,6 млрд. АКШ долларына күбрәк), 2020 елда 14,5 млрд. АКШ доллары,  2021 елда 14,9 млрд. АКШ доллары тәшкил итәр дип көтелә.
2018 – 2019 елларда хезмәт хакы фондын киметү ягына таба корректировкалау нигез булган 2016 елныкн төгәлләштерү һәм үсеш темпларының акрынаюына бәйле. Татарстан Республикасында эшләүчеләрнең хезмәт хакы фонды, тулаем алганда, 2018 елдагы 517,4 млрд. сумнан 2021 елдагы 594,4 млрд. сумга артачак.
2018 елда яшәү минимумы күләме, инфляция үсү темплары акрыныйганга күрә, 8 770 сумга кадәр киметелде (фаразның алдагы вариантында – 8962 сум). Урта сроклы чорда яшәү минимумының бер кешегә исәпләгәндә дә, халыкның төп социаль-демографик төркемнәре буенча да арттырылуы күздә тотыла. Яшәү минимумы күләме фараз буенча 2020 елда 9460 сум, 2021 елда 9838 сум тәшкил итәчәк.
Хезмәт базарында икътисадый хәл тотрыклыланганга күрә, 2018-2019 елларга эшсезлек күрсәткечләре фаразның алдагы варианты дәрәҗәсендә калды (1%). 2020 – 2021 елларда теркәлгән эшсезләр саны 20,5 мең кеше, теркәлгән эшсезлек дәрәҗәсе 1,0% булыр дип фаразлана.

